Nafarroako Parlamentuko Mahaiak, 2016ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako galdera, baja hartzea eragiten duten laneko istripuen tasak Foru Komunitatean gora egiteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 12an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-
taldeari atxikita dagoen foru parlamentari Ainhoa Unzu Gáratek, Legebiltzarreko Erregelamenduak ezarritakoaren babesean, honako galdera hau egiten du, Nafarroako Gobernuko lehendakariak Osoko Bilkuran ahoz erantzuteko.

CCOO sindikatuak Enpleguaren eta Gizarte Segurantzaren Ministerioaren datu ofizialak baliatuz egindako azterlan baten arabera, baja hartzea eragiten duten laneko istripuen tasak % 15,39 gora egin du Nafarroan aurten, halako moduan non Nafarroa baita laneko istripuak gehien igotzen ari diren erkidegoa.

Nafarroako Gobernuak zer balorazio egiten du gure erkidegoan baja hartzea eragiten duten laneko istripuen tasak gora egiteari buruz? Zer neurri hartuko ditu laneko istripuei aurrea hartzeko eta aurre egiteko, egoera lehengoratzea helburu?

Iruñean, 2016ko irailaren 7an

Foru parlamentaria: Ainhoa Unzu Garate

